Aurkezpenak aukera ezberdinak.

Ez det gehiegi azaldu nahi, zuk zure sormena landu ahal izateko.
Hala ere, erreferentzia moduan hemen luzatzen dizkizut hainbat aukera ezberdin aurreko
magia jolasan ikasitako metodoa erabiliz esperimentua interesgarriago egin ahal dezazun.

Hatz markak:

Hau nahiko logikoa da.

Ikusleak karta aukeratu ostean eta barajan galduta dagoela, hau asmatzeko gure
detektibe estrategia bat erabiliko degula azalduko diegu ikusleeri.

Detektibeak, betidanik hatz markak aztertzen dituzte hiltzailea utzi duen arrastoa
jakiteko.

Hala izanda, aurkezpena honen bueltan, ikuslearen hatzamarrak analizatuko ditugu eta
kartak banaka banaka begiratzen hasiko gara hatz marka hauen bila.

Interesgarriago egiteko, agian lupa bat, argi urdineko linterna bat edo antzeko detektibe
objekturen bat erabiliko dezakegu.

Ez dakizu gezurrik esaten:

Petsonalki, aurkezpen ideia hau oso interesgarria egin ahal dela iruditzen zait.

Karta jokoko metodoa egin ostean eta gure karta giltza ikuslearen alboan dagoela,
poligrafo bat (gezurrak detektatzeko makina bat) izango bagina moduan, edozeinen
gezurrak detektatu ahal ditugula azalduko degu.

Edo, ikusle bati, erronka moduan, gezurrik esaten ez dakiela esango diogu.

Hau frogatzeko, baraja ikusleari hemango diogu (kartak behera begira) eta banaka
banaka mahai gainean uzteko (gora begira) eskatuko diogu hauen izena esaten duen
bitartean.

Bere karta ikusten duen momentuan, beste karta bat esateko eskatuko diogu eta guk
asmatu ahalko dugula (begiak guztiz tapatuta eta karteri bizkarra emanez).

Metodoa erraza da, gure karta giltza entzuten dugunean, badakigu hurrengo karta
ikuslearena izango dela eta berak gezurra esango duela. Momentu horretan
"GEZURTI!" garraxi egingo dugu eta inork ezingo du ulertu nola izan garen gai hau
asmatzeko.

Apostua:

Kartak banaka banaka pasatzen joango zara ikuslearen karta zein den jakin harte
(badakigu gure karta gidariaren ondorengoa dela).

Karta dakizunean, beste karta batzuk pasatuko dituzu, oraindik bere karta bilatzen
zabiltzala moduan eta halako batean gelditu eta apostu bat proposatzen duzu:
"Buelta ematen diodan hurrengo karta, zurea izango da. Zerbait apostatu nahi?", hau
esaten duzun bitartean, barajako goialdean dagoen karta seinalatzen dezu
(despistatzeko).

Ikusleek, badakite beraien karta iadanik pasa duzula, apostatzera animatuko dira
askotan.



Ondoren, lasai lasai eta irribarre batekin aurpegian, mahai gainean gora begira dauden
karten hartean ikuslearen karta bilatu eta behera begira jarriko dezu, zure apostua
betetzen eta irabazten.

Pultsoa:

Ikusleari eskumuturretik pultsoa hartuko diozu eta kartak banaka banaka pasatzen
joango zara mahai gainean.

Bere kartara iristean, pare bat gehiago pasatu eta pultsoa igo dela esan.

Azken karta batzuk hartu eta hauek banaka banaka erakutsiko dizkiozu, bere karta
erakustean esan argi dagoela hori dela, pultsoa dexente igotzen zaiolako.

Usainmen garatua:

Hatz marken aurkezpenaren antzeko zerbait.

Kartak usaintzen pasako dituzu, hainbaten hartean dudatan zaudela esan.

Ikuslea usaindu, kartak berriz usaindu eta poliki poliki batzuk baztertzen joango zara
ikuslearen kartarekin heman harte.

Onda telepatikoen transmisioa:

Azalpenik behar du?

Kartak begiratu guztiz ezinezkoa dela bere karta zein den jakitea barruan galdu eta
nahastatu ondoren (bitartean ikuslearena lokalizatu eta gogoratu).

Ondoren ikusleari bere kartaren kolorea telepatikoki transmititzeko eskatuko digo.
Geroago paloa eta azkenik zenbaki zehatza.

Honen aurkezpena (beste guztien bezala) sinesgarria egin behar da, bestela ez dizute
jokoa jarraituko.

Barajaren orden osoaren memorizazioa:

Karta barajan "galduta" dagoenean (gure karta giltzaren ondoan dago ikuslearena),
baraja osoa memorizatuko duzula esango dezu.

Kartak begiratu (ikuslearena lokalizatu bitartean) eta segundu gutxitan guztiak
memorizatu dituzula esango dezu, ahoarekin kartak azkar azkar eta baxuan esango
dituzu memorizatzen egongo bazina moduan.

Hau esan ostean, ikusleari bere karta tokiz mugitzeko eskatu (zuk begiratzen ez dezun
bitartean).

Ondoren, baraja mahai gainean zabaldu eta azkar azkar, bere karta lokalizatu eta
kanpora atera hori dela mugitu duena esanez.

Hauek dira ideia batzuk, baina seguru nago beste ehundaka aukera gehiago bururatu ahal
zaizkizula pixka bat pentsatu ez gero.

Eta noski, aurkezpen guzti hauek laburbilduta azaldu ditut, egin zure aldaketak, ez dira
trinkoak.



